
Le majmišto drom te protektirisares te čhaves

•  I tikni luludi/ o morbilia palem si 
ande nevimata. Sikavdile bare 
epidemie ando Vels thaj Anglicko 
thaj o gindo katar čhavre kola 
astarde tikni luludi/morbilia barol. 

•  I tikni luludi/o morbilia šaj te ovel 
seriozno nasvalipe sano indžarol 
kori kanenge thaj kolineske 
infekcie,tinaniba/konvulzie, diarea 
thaj rumibe ki godi. I tikni luludi/ o 
morbilia šaj te mudaren.

•  Tumaro čhavo si po risko katar 
tikni luludi/morbilia te či lija MMR 
vakcina.

•  Duj doze katar ki MMR vakcina 
trubun vaš majmišto protekcia/
arakhipen.

•  Tumaro čhavo te trubujasa te 
len duj doze katar MMR numaj 
sa panda či lija len, bi dikhindor 
leske breša,tumen trubun te keren 
kontakto tumare doktorosa te 
vakcinirisaren le so majsig šaj.*

•  Te či dijen tumen godi lija vaj na 
tumaro čhavo jek vaj duj doze 
katarki MMR vaikcina, dikhen 
lesko/lako personalno čhavresko 
sastimosko kartono (O lolo Lil). Te 
či mažutisarda tumen kado, den 
duma tumare doktorosa.

•  Te či džanglen sode doze lija 
tumaro čhavo, majmišto si te lel 
akana duj doze katar MMR vakcina 
ki ma te muken pes po risko te 
ačhen bi protektirime.

Varesave sakodživeske pučimata vaši 
tikni luludi/morbilia thaj i MMR vakcina 
šaj te arakhen po agor taro akak liloro

Ma muk to čhavo te astarel ola

- Vakcinirin olen MMR vakcinasa

* Sar responso pe lokalno epidemia, le duj doze šaj te den pes jekhe čhonesar vrama maškar le 
doze katar ke 18 čhona.



Informacia vaš imunizacia

Ansverora ke varesave sakodživeske pučimata 
vaši tikni luludi/morbilia thaj i MMR vakcina
Soske dikhas akak epidemia 
katarki tikni luludi/morbilia?
I tikni luludi/morbilia si but infektivno 
nasvalipe savo buxlyol sigate katar 
ko dženo po dženo, majbut ande 
škole. Čhavo kaste si tikni luludi/
morbilia ka inficiril phentuke sa le 
biprotektirime čhavren kolencar 
kontaktirisarel. Katar ko agor katar 
2017 breš,  barilo o sikavipen katar 
tikni luludi/morbilia pi lumia savo 
astardilo thaj ande UK. Kado andas 
rezultato varesave čidipande te 
buxlyol, majbut ke cera vakcinirime 
grupe.

Kana kerel pes le MMR 
vakcinacii?
Majmišto vrama si maškar 12 thaj 
13 čhona thaj panda jekvar ke trin 
breš thaj štar čhona, jekhe dozasar 
sakova dozako drom. Numaj, ke 
kodoja vrama te najsa vakcinirisardo 
tumaro čhavo, šaj te ovel vakcinirime 
ke save te si breša duje dozencar 
maškar kolende si jek čhon pauza.

Ka oven li varesave džungale 
efektura katar i vakcinacia?
Tumaro čhavo šaj te ovel 
simptomencar katar tikni luludi/
morbilia,šuvlipe palo kan, bari luludi/
rubela dži ke šov čhona pala ki 
vakcinacia, numaj ki but majlokhi 
forma. Kado vakarol kaj le vakcina 
kerdas mišto thaj tumaro čhavo 
bararol rezistenca vaš avutnipeneske 
kontaktura le virusosa savo andarol 
dži ke kodla trin nasvalipena. Na sa 
le čhavre sikaven kadla simptomura 
numaj kodo či phenol kaj le vakcina 
či kerdas mišto buti.

Trubun li e daj thaj dat ande 
thana kajte si epidemia te oven 
vakcinirisarde mamuj tikni luludi/
morbilia?
Sar ke but verver nasvalipena, 
kana jekvar ka astaren tikni luludi/
morbilia, našti te astaren palem 
soske tumen bararden naturaki 
rezistenca vaš leste. Gijate so, te 
sasa tut tikni luludi/morbilia vaj duj 
doze katar MMR vakcina, tu či trubul 
te vakcinirisares tut akana.

Vaše majdur informacii vaši tikni luludi/morbilia dža po  
www.nhs.uk/conditions/measles/

This is a Romani translation of the measles dont let your child catch it – English 
version. There are also versions in Afrikaans, Arabic, Bengali, Cantonese, simplified 
Chinese, French, German, Hebrew, Hindi, Italian, Lithuanian, Polish, Portuguese, 
Romanian, Spanish, Swahili, Tagalog, Tamil, Turkish, Ukrainian and Urdu. If you 
would like more copies of this leaflet or any other immunisation publications  
please visit www.healthpublications.gov.uk or call 0300 123 1002

http://www.healthpublications.gov.uk/Home.html

